Ա Մ Փ Ո Փ Ա Թ Ե Ր Թ
«ԱՐՄՓԱՈւԵՐ» փակ բաժնետիրական ընկերության կողմից ներկայացված անկախ ինժեների թեկնածությունը հաստատելու մասին Հայաստանի Հանրապետության կառավարության որոշման նախագծի 
վերաբերյալ
	Նախարարության անվանումը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ արտաքին գործերի նախարարություն 
11.06.2020թ. թիվ 1111/12122-20 գրություն
	Դիտողություններ և առաջարկություններ չկան:
	Ընդունվել է ի գիտություն
	

	ՀՀ հանրային ծառայությունները կարգավորող հանձնաժողով
16.06.2020թ. թիվ ԳԲ/34.1-Մ2-5/2347-20 գրություն
	Դիտողություններ և առաջարկություններ չունի:
	Ընդունվել է ի գիտություն
	

	Ազգային անվտանգության ծառայության տնօրեն 19.06.2020թ. թիվ 7/1-943

	Դիտողություններ և առաջարկություններ չունի:
	Ընդունվել է ի գիտություն
	

	ՀՀ արդարադատության նախարարություն 1.07.2019թ. թիվ /27.4/15201-2019
	1. ««Արմփաուեր» փակ բաժնետիրական ընկերության կողմից ներկայացված անկախ ինժեների թեկնածությանը համաձայնություն տալու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ նախաբանում հղում է կատարվում Հայաստանի Հանրապետության կառավարության, «Արմփաուեր» փակ բաժնետիրական ընկերության և «ՌԵՆԿՈ» Ս.պ.Ա-ի միջև կնքված  համաձայնագրին, որին հավանություն է տրվել Հայաստանի Հանրապետության կառավարության 2018 թվականի նոյեմբերի 1-ի N 1297-Ա որոշմամբ: Այս առումով հարկ է նկատի ունենալ, որ «Նորմատիվ իրավական ակտերի մասին» ՀՀ օրենքի 2-րդ հոդվածի 5-րդ մասի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է: Հետևաբար, նախագծի նախաբանում պետք է հղում կատարել այն նորմատիվ իրավական ակտի հոդվածին, մասին կամ կետին, որը ներառում է համապատասխան լիազորող նորմեր:
2. Անհրաժեշտ է նկատի ունենալ նաև, որ նախագծի նախաբանում պետք է նշվի համապատասխան նորմատիվ իրավական ակտի /որին հղում է կատարվում/ կրճատ անվանումը՝ համաձայն «Նորմատիվ իրավական ակտերի մասին» ՀՀ օրենքի 17-րդ և 18-րդ հոդվածների պահանջների:
Բացի այդ, նախագծի նախաբանում սխալ է նշված համաձայնագրի վերնագիրը:
3. Հայաստանի Հանրապետության կառավարության 2018 թվականի նոյեմբերի 1-ի N 1297-Ա որոշմամբ հաստատված Հավելված 1-ի 1.3-րդ կետի համաձայն՝ Կառավարությունը հաստատում է անկախ ինժիներին, այլ ոչ թե համաձայնություն տալիս նրա թեկնածությանը: Հետևաբար, Նախագծի վերնագիրը և բովանդակությունը պետք է համապատասխանեցնել Հայաստանի Հանրապետության կառավարության 2018 թվականի նոյեմբերի 1-ի N 1297-Ա որոշման Հավելված 1-ի 1.3-րդ կետի պահանջներին: 
4. Նախագծին կից ներկայացվել է նաև «Անկախ ինժիների պայմանագիր», որին նախագծի տեքստում հղում չի արվում: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 9-րդ մասի պահանջներից, որոնց համաձայն՝ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են)  իրավական ակտի անբաժանելի մաս համարվող հավելվածների ձևով: Հավելվածներն առանց տվյալ  իրավական ակտի իրավաբանական ուժ չունեն: Իրավական ակտի համապատասխան մասերը հղում են պարունակում այդ հավելվածներին:  
Բացի այդ, Հայաստանի Հանրապետության կառավարության 2018 թվականի նոյեմբերի 1-ի N 1297-Ա որոշման Հավելված 1-ի 1.3-րդ կետում խոսք է գնում «Անկախ ինժիների նշանակման պայմանագրի» մասին, մինչդեռ նախագծի հետ ներկայացված է «Անկախ ինժիների պայմանագիրը»:
5. Նախագծին կից ներկայացված «Անկախ ինժիների պայմանագրում» /այսուհետ՝ Պայմանագիր/ անհրաժեշտ է հստակեցնել «Հայաստանի Հանրապետության օրենսդրություն» և «կիրառելի օրենք» ձևակերպումները:
6. Պայմանագրի 5.1 կետում անհրաժեշտ է լրացնել ծառայությունների մատուցման դիմաց անկախ ինժեներին վճարվող վարձատրության չափը:
7.Պայմանագրի 22.1 կետում անհրաժեշտ է հստակեցնել, թե որ դեպքերը կամ հանգամանքներն են համարվում արտակարգ և անկանխելի:
8. Նախագիծն անհրաժեշտ է համաձայնեցնել շահագրգիռ մարմինների հետ
	Ընդունվել է:



































Ընդունվել է:






























Նախագիծը շահագրգիռ պետական մարմիններին ուղարկվել է միաժամանակ:



	Փոփոխությունը կատարվել է:
Նախագծի նախաբանում հղում է կատարվել Հայաստանի Հանրապետության կառավարության 2018 թվականի նոյեմբերի 1-ի N 1297-Ա որոշմամբ հաստատված հավելված 1-ի 1.3 կետին:





























Փոփոխությունը կատարվել է:
Նախագծի վերնագրում և տեքստում «համաձայնություն» բառը փոխարինվել է «հաստատում» բառով:



